
REEKS: Die lewe van ‘n profeet  

TEMA: Die keuse is joune  

 

““Is dit jy, jou moeilikheidmaker in Israel?” vra Agab toe hy hom sien. “Ek het geen moeilikheid 

vir Israel gemaak nie,” antwoord Elia. “Jy en jou familie is die moeilikheidmakers, want julle het 

nie die gebooie van die Here gehoorsaam nie en eerder die Baäls aanbid.””                                                                                                            

1 Konings 18:17-18 (NLV) 

 

““Roep vir my die hele Israel bymekaar op Karmelberg. Die vier honderd en vyftig profete van 

Baäl en die vier honderd van Asjera wat van Isebel se tafel af eet, moet ook daar wees.” Toe 

stuur Agab die boodskap aan al die Israeliete; hy het ook die profete op Karmelberg laat 

bymekaarkom. Elia het voor die hele volk gaan staan en gesê: “Hoe lank hou julle aan met 

hink op twee gedagtes? As die Here God is, volg Hóm; maar as dit Baäl is, volg hóm.” Die 

volk het hom nie 'n woord geantwoord nie.”                                     

 1 Konings 18:19-21 (NAV) 

 

“Dan moet julle tot julle god bid, en ek sal tot die Here bid. Hy wat met vuur antwoord, is 

God.” Die hele volk het geantwoord: “Dis goed so.””                                                             

     1 Konings 18:24 (NAV) 

 

“Hulle neem toe die bul wat hy hulle laat kies het en maak hom gereed. Hulle bid toe tot Baäl 

en roep van die môre af tot die middag toe: “Baäl, antwoord ons!” 

Daar was nie 'n geluid van hom af nie. Niemand het geantwoord nie, hoe hulle ook al vir Baäl 

gedans het by die altaar wat hulle gemaak het.”                                                              

1 Konings 18:26 (NAV) 

 

“Teen die middag het Elia hulle begin spot: “Roep harder! Hy is mos 'n god! Miskien is hy 

diep in gedagte of gou bietjie uit, of op reis, of dalk slaap hy en moet hy eers wakker word!””                                                                                                                                             

1 Konings 18:27 (NAV) 

 

“Teen die tyd van die aandoffer het die profeet Elia vorentoe gekom en gebid: “Here, God van 

Abraham, Isak en Israel, laat dit tog vandag bekend word dat U God is in Israel, en dat ek u 

dienaar is wat op u bevel al hierdie dinge doen. Antwoord my, Here, antwoord my tog dat 

hierdie volk kan besef dat U, Here, God is, en dat dit U is wat hulle harte weer tot U bekeer.””                                                                                                              

1 Konings 18:36-37 (NAV) 

 

 

“Toe kom daar vuur van die Here af en dit verbrand die offer, die hout, die klippe en die 

grond. Dit het selfs die water in die sloot opgelek. Toe die hele volk dit sien, het hulle op hulle 

knieë geval en uitgeroep: “Die Here is God! Die Here is God!””                                                                                                         

1 Konings 18:38-39 (NAV) 

 


